
Israel in die Nuwe Verbond (28-06-2014) 
Daar is redelik verwarring as gevolg van die wêreld waarin ons leef en dit het die volk 
“Israel”, ‘n kerk of  ‘n organisasie gemaak. 

Ons as mense wat die waarheid ken rondom Israel en die uitverkiesing, verstaan dat daar 
‘n ander kant is, maar hoe pas Israel in die Nuwe Testament in? 

Wanneer die moderne Christen Israel toepas in die Nuwe Testament, dan word dit ‘n 
organisasie of geestelik. Ons egter, sê weer dit is fisies… 

Génesis 17:7  En Ek sal my verbond oprig tussen My en jou en jou nageslag ná jou in hulle 
geslagte as ‘n ewige verbond, om vir jou ‘n God te wees en vir jou nageslag ná jou. 8  En Ek sal 
aan jou en jou nageslag ná jou die land van jou vreemdelingskap gee, die hele land Kanaän, 
as ‘n ewige besitting; en Ek sal vir hulle ‘n God wees. 9  Verder het God aan Abraham gesê: 
Maar jy moet my verbond hou, jy en jou nageslag ná jou, van geslag tot geslag. 10  Dit is my 
verbond wat julle moet hou tussen My en julle en jou nageslag ná jou: Al wat manlik onder 
julle is, moet besny word—  

Génesis 17:13  die wat in jou huis gebore en wat met jou geld gekoop is, moet sekerlik besny 
word. So moet dan my verbond in julle vlees wees as ‘n ewige verbond. 14  En wat manlik is en 
die voorhuid het, wat nie aan die vlees van sy voorhuid besny is nie—dié siel moet uit sy 
volksgenote uitgeroei word: hy het my verbond verbreek.  

Génesis 21: 9  Toe sien Sara hoe die seun van Hagar, die Egiptiese slavin, wat sy vir 
Abraham gebaar het, spot; 10  en sy sê aan Abraham: Jaag hierdie slavin en haar seun weg, 
want die seun van hierdie slavin mag nie saam met my seun Isak erwe nie. 11  En die woord 
was baie verkeerd in die oë van Abraham vanweë sy seun. 12  Maar God het aan Abraham 
gesê: Laat dit nie verkeerd wees in jou oë ter wille van die seun en van jou slavin nie. Luister 
na Sara in alles wat sy van jou verlang, want deur Isak sal daar vir jou ‘n nageslag genoem 
word.  

Deuteronómium 7:6  Want jy is ‘n volk heilig aan die HERE jou God; jou het die HERE 
jou God uitverkies om uit al die volke wat op die aarde is, sy eiendomsvolk te wees. 7  Die 
HERE het ‘n welgevalle aan julle gehad en julle uitverkies, nie omdat julle meer was as al die 
ander volke nie, want julle was die geringste van al die volke. 8  Maar omdat die HERE julle 
liefgehad en die eed gehou het wat Hy vir julle vaders gesweer het, het die HERE julle met ‘n 
sterke hand uitgelei en jou uit die slawehuis, uit die hand van Farao, die koning van Egipte, 
verlos.  

(Hoséa was ‘n profeet van Israel. Hy het begin profetteer 40 jaar voor die ballingskap.) 

Hoséa 1:4  En die HERE het vir hom gesê: Noem hom Jísreël, want nog ‘n klein tydjie, dan 
sal Ek die bloedskuld van Jísreël aan die huis van Jehu besoek en ‘n einde maak aan die 
koninkryk van die huis van Israel (Noordelike tien stamme).  

Hoséa 1:6  Toe het sy weer swanger geword en ‘n dogter gebaar; en Hy het vir hom gesê: Noem 
haar Lo-Rugáma, want Ek sal My verder nie meer oor die huis van Israel ontferm deur hulle 



vergifnis te skenk nie. 7  Maar oor die huis van Juda (Suidelike twee stamme) sal Ek My 
ontferm en hulle verlos deur die HERE hulle God, en Ek sal hulle nie deur boog of swaard of 
oorlog, deur perde of ruiters verlos nie. 8  Nadat sy Lo-Rugáma gespeen het, het sy weer 
swanger geword en ‘n seun gebaar. 9  En Hy het gesê: Noem hom Lo-Ammi, want julle is nie 
my volk nie, en Ek sal nie julle s’n wees nie.  

(Jesaja was ‘n profeet in Juda. Hy leef in die tyd van koning Hoséa, Agas en Hiskía, 793 
tot 700 V.M.) 

Jesaja 59:20  Maar vir Sion kom Hy as Verlosser en vir die wat in Jakob hulle bekeer van 
oortreding, spreek die HERE.  

Matthéüs 1: 20  Maar terwyl hy dit in die gedagte gehad het, verskyn daar ‘n engel van die 
Here in ‘n droom aan hom en sê: Josef, seun van Dawid, wees nie bevrees om Maria, jou vrou, 
by jou te neem nie, want wat in haar verwek is, is uit die Heilige Gees; 21  en sy sal ‘n seun 
baar, en jy moet Hom Jesus noem, want dit is Hy wat sy volk van hulle sondes sal verlos.  

Handelinge 15:7  En toe daar ‘n groot woordewisseling plaasvind, het Petrus opgestaan en 
vir hulle gesê: Broeders, julle weet dat God lank gelede onder ons verkies het dat die heidene 
deur my mond die woord van die evangelie sal hoor en gelowig word. 8  En God wat die harte 
ken, het vir hulle getuienis gegee deur aan hulle die Heilige Gees te skenk net soos aan ons.  

Handelinge10:28  en hy sê vir hulle: Julle weet dat dit ongeoorloof is vir ‘n Joodse man om 
met iemand van ‘n ander volk omgang te hê of hom te besoek; maar God het my getoon dat ek 
geen mens onheilig of onrein mag noem nie.  

Handelinge15: 14  Símeon het vertel hoe God in die begin uitgesien het om ‘n volk uit die 
heidene vir sy Naam aan te neem. 15  En hiermee stem die woorde van die profete ooreen, soos 
geskrywe is: 16  Daarna sal Ek terugkom en die vervalle hut van Dawid weer oprig, en wat 
daarvan verwoes is, sal Ek weer oprig en dit herstel, 17  sodat die oorblyfsel van die mense die 
Here kan soek, en al die nasies oor wie my Naam uitgeroep is, spreek die Here wat al hierdie 
dinge doen.  

Amos 9:11  In dié dag sal Ek die vervalle hut van Dawid weer oprig, en Ek sal sy skeure 
toebou en sy puinhope herstel, en Ek sal dit opbou soos in die ou tyd;  

Hoséa 1:9  En Hy het gesê: Noem hom Lo-Ammi, want julle is nie my volk nie, en Ek sal nie 
julle s’n wees nie. 10  Nogtans sal die getal van die kinders van Israel wees soos die sand van 
die see, wat nie gemeet en nie getel kan word nie; en in plaas dat aan hulle gesê word: Julle is 
nie my volk nie—sal aan hulle gesê word: Julle is kinders van die lewende God. 11  Dan sal 
die kinders van Juda en die kinders van Israel almal saam vergader en vir hulle een hoof 
aanstel en uit die land optrek; want groot is die dag van Jísreël!  

Romeine 9:30  Wat sal ons dan sê? Dat die heidene (tien stamme) , wat die geregtigheid nie 
nagejaag het nie, die geregtigheid verkry het, naamlik die geregtigheid wat uit die geloof 
is; 31  terwyl Israel (twee stamme), wat die wet van die geregtigheid nagejaag het, die wet van 
die geregtigheid nie bereik het nie. 32  Waarom? Omdat dit nie uit die geloof was nie, maar net 
asof dit uit die werke van die wet was; want hulle het hul gestamp teen die steen van aanstoot.  



Romeine 9:33  Soos geskrywe is: Kyk, Ek lê in Sion ‘n steen van aanstoot en ‘n rots van 
struikeling; en elkeen wat in Hom glo, sal nie beskaam word nie.  

Romeine 10:1  Broeders, die verlange van my hart en die gebed wat ek tot God vir Israel doen, 
is tot hulle redding. 2  Want ek getuig van hulle dat hulle ‘n ywer vir God het, maar sonder 
kennis. 3  Want omdat hulle die geregtigheid van God nie ken nie en hulle eie geregtigheid 
probeer oprig, het hulle hul aan die geregtigheid van God nie onderwerp nie. 4  Want Christus 
is die einde van die wet tot geregtigheid vir elkeen wat glo.  

Romeine 10:17  Die geloof is dus uit die gehoor, en die gehoor is deur die woord van God.  

Efésiërs 2:11  Daarom, onthou dat julle wat vroeër heidene in die vlees was en onbesnedenes 
genoem word deur die sogenaamde besnydenis wat in die vlees met hande verrig word, 12  dat 
julle in dié tyd sonder Christus was, vervreemd van die burgerskap van Israel en vreemdelinge 
ten aansien van die verbonde van die belofte, sonder hoop en sonder God in die 
wêreld. 13  Maar nou in Christus Jesus het julle wat vroeër ver was, naby gekom deur die bloed 
van Christus. 14  Want Hy is ons vrede, Hy wat albei een gemaak en die middelmuur van 
skeiding afgebreek het 15  deurdat Hy in sy vlees die vyandskap tot niet gemaak het, naamlik 
die wet van gebooie wat in insettinge bestaan; sodat Hy, deur vrede te maak, die twee in 
Homself tot een nuwe mens kon skep 16  en albei in een liggaam met God kon versoen deur die 
kruis, nadat Hy daaraan die vyandskap doodgemaak het. 17  En Hy het die evangelie van 
vrede kom verkondig aan julle wat ver was en aan die wat naby was; 18  want deur Hom het 
ons albei die toegang deur een Gees tot die Vader. 19  So is julle dan nie meer vreemdelinge en 
bywoners nie, maar medeburgers van die heiliges en huisgenote van God,  

Kollosense 2:8  Pas op dat niemand julle as ‘n buit wegvoer deur die wysbegeerte en nietige 
misleiding nie, volgens die oorlewering van die mense, volgens die eerste beginsels van die 
wêreld en nie volgens Christus nie.  

Kollosense 2:11  in wie julle ook besny is met ‘n besnydenis wat nie met hande verrig word 
nie, deur die liggaam van die sondige vlees af te lê in die besnydenis van Christus,  

Kollosense 2:13  En julle, wat dood was deur die misdade en die onbesnedenheid van julle 
vlees, het Hy saam met Hom lewend gemaak deurdat Hy julle al die misdade vergeef het, 14  en 
die skuldbrief teen ons, wat met sy insettinge ons vyandig was, uitgedelg en weggeruim het deur 
dit aan die kruis vas te nael, 15  nadat Hy die owerhede en magte uitgeklee en hulle in die 
openbaar tentoongestel en daardeur oor hulle getriomfeer het. 16  Laat niemand julle dan 
oordeel in spys of in drank of met betrekking tot ‘n fees of nuwemaan of sabbat nie, 17  wat ‘n 
skaduwee is van die toekomstige dinge; maar die liggaam behoort aan Christus.  

Kollosense 2:20  As julle dan saam met Christus die eerste beginsels van die wêreld afgesterf 
het, waarom is julle, asof julle nog in die wêreld lewe, onderworpe aan insettinge 21  soos: raak 
nie, smaak nie, roer nie aan nie? — 22  almal dinge wat deur die gebruik bestem is om te 
vergaan—volgens die gebooie en leringe van mense,  

Kollosense 3:10  en julle jul met die nuwe mens beklee het wat vernuwe word tot kennis na die 
beeld van sy Skepper,  

